
「獨人」拗爛賬 起底恐嚇樣樣齊
潘書韻稱捐贈物資被兜售 爆完對家私隱即被兇

《飲食男女》打壓小舖 煽罷食「藍店」搲着數
連續半年嘅暴力事件已經令香港
經濟陷入寒冬，好多小商戶生意慘
淡，甚至瀕臨結業。不過，壹傳媒
旗下嘅《飲食男女》作為媒體，就
刻意挑撥社會分裂同埋矛盾，煽動

「黃絲」打壓小商舖，朝生計困難嘅小店踩多一
腳。有店員發表唔啱佢聽嘅言論，即被佢哋大肆
攻擊，搞到店主要求個店員「退休」，就連有警
察幫襯嘅店舖亦都成為佢哋帶頭「罷食」嘅目
標，真係為咗令社會撕裂、打壓不同意見者完全
不擇手段。
作為眾多「黃絲」嘅行為風向標，壹傳媒當然唔

會放過任何挑撥社會矛盾、令香港不得安寧嘅機
會。佢哋利用旗下嘅《飲食男女》從飲食入手，

杯葛與自己政治立場唔同，甚至招待

警員嘅小店，更大言不慚聲稱「在抗暴之戰中，餐
廳立場凌駕一切」云云，為咗自己嘅政治目的，完
全唔顧普通市民嘅死活。

員工鬧學生「被退休」
《飲食男女》早前就貼出對港大附近「可可店」

嘅所謂「食評」，但個「食評」就唔係評論食物，
而係針對其中一個餐廳員工同個可能係休班警員嘅
食客閒聊嘅對話內容。個「食評」就話佢哋談及近
期嘅政治運動，內容就包埋話「學生」係「暴
徒」、「政府應該趁早打壓學生」等。

屈送學生炒粉麵飯
係唔係就話要爭取「言論自由」嘅「黃媒」、
「黃絲」梗係唔會尊重人哋嘅自由，所以就攞住店

員嘅對話內容，煽動「黃絲」討伐間店舖，整到間
舖人煙稀少，更有好多人喺《飲食男女》嘅face-
book帖文下留言要罷食，睇佢幾時執笠云云。逼到
呢個餐廳「禁止員工在工作期間討論政治」，但就
騰出空間畀「學生」做所謂「連儂牆」，更要設
「學生感謝日」免費送炒粉麵飯送飲品，仲要畀足
半個月嘅學生半價優惠！

阿Sir幫襯即煽搞破壞
另外一間喺灣仔經營咗六十幾年嘅華南粉麵茶餐

廳仲慘，都係因為被《飲食男女》盯上，但個原因
就係警察公共關係科高級警司江永祥光顧。《飲食
男女》就不斷渲染有好多網民對間店舖不公道嘅言
論，更藉機講咗好多：「見到佢真係好唔開胃，咁
鍾意講大話送杯凍×茶比（畀）佢」、「叫佢去安

全島食，支持吓前線」等仇警言論，繼續煽動警民
矛盾，又有網民借勢煽動大家「罷食」、「裝修」
云云。《飲食男女》話就話警察幫襯店舖係畀店舖
「死亡之吻」，但你支筆係「死亡之筆」就係
真。 ■香港文匯報記者 杜思文

一宗「錢債糾紛」，
竟然炸埋南昌北候任區
議員劉家衡。張家俊喺
同潘書韻爭拗期間，突
然喺自己 fb 發帖，話

「驚條廢柴仔（潘的男友劉家衡）輸，
驚到搵我兄弟拎兩皮（萬）請人去南昌
北幫你條仔𠝹票」，仲話有錄音為證咁
話。潘書韻就話佢誹謗，仲話要對張家
俊採取法律行動咁話，但張家俊就話
「咁咪再玩大啲睇吓邊個理虧囉」。

潘護「夫」心切 恫嚇出律師信
話說張家俊同潘書韻就「騙裝備」一事
罵戰期間，張家俊突然喺fb發帖，話「驚
條廢柴仔輸，驚到搵我兄弟拎兩皮請人去
南昌北幫你條仔票」。潘書韻即刻cap咗
圖，反駁話：「人血饅頭黨屈我哋請𠝹票
L。大家都知南昌北條𠝹票L係寫住『五大
訴求，缺一不可』，屈劉家衡請佢黎（嚟）
自己票咁趣怪？等收律師信，誹謗。」

不過，佢喺帖文中就「附註」話：
「兩萬蚊呢個offer係真有其事，不過係
騙徒Lukas（何卓為）提供，叫我哋畀兩
萬蚊佢可以請個人𠝹票，但正常人都覺
得呢樣嘢係on ×，用兩萬蚊𠝹鄭泳舜啲
鐵票？所以當佢講笑無咗件事。可以fact
check有無畀過所謂兩萬佢。」
張家俊就挑機，話自己中四已經收過

高登律師信，仲暗示自己有錄音為證：
「我信大話怕計數嘅，更加唔洗（使）
講怕錄音，我做tech呢行大把專家證明真
偽……有咩上庭講啦好嘛！……上到庭
佢一定記得返九月頭1453響奧圖曼地中
海美食（清真）講過啲咩嘅！」
潘書韻嘅回應，似乎證明咗真係有錄音

噃。佢話：「咁麻煩你哋聽到（多）幾次錄音，
唔好搞錯入面啲人物。佢（張家俊）竟然又
話我係請人社民連票，知唔知社民連係
黃，請人社民連票=𠝹自己票，老屈真係要
有好基本政治常識，定係要畀機會你哋改口
轉鄭泳舜好啲？……講咁耐，放錄音啦！」

張家俊就再玩大啲，喺自己fb tag 劉
家衡話：「本身只係圍內笑吓，同你條
女（潘書韻）保持距離就算嘅，大話怕
計數。我哋果（嗰）邊開始拎60926（濾
罐）同其他gear單對數，佢死唔認錯嘅
話我就唔會同你哋客氣！」

張稱爆錄音為證 劉家衡無聲出
劉家衡就好口響咁回應話「對啊，即刻
對」，點知張家俊就一句「洗（使）唔洗
（使）公開個m4a audio（即所謂請人𠝹票
的音）呀」，劉家衡就即刻隱身。張家俊
友人「楊文理」就留言寸劉家衡：「對成
點？開名×人唔係唔應機當冇事吖嘛？」
潘書韻其後就發帖，稱自己會負責追

究張家俊的誹謗罪，「他們指控候任區
議員劉家衡選舉舞弊，我支持他們去廉
政公署，我也希望藉此處理一下𠝹票黨
的問題（在深水埗區尤其嚴重），說不
定真的可以揪出聘請𠝹票黨的幕後黑
手」云云。 ■香港文匯報記者 陳川

稱劉家衡請人𠝹票 張家俊爆料圖攬炒

■《飲食男女》
稱江永祥光顧
店舖為「死亡
之吻」。

飲食男女
網站截圖

香港文匯報訊（記者 陳川）台灣民
進黨當局食人血饅頭係人都知，而浸會
大學學生會會長方仲賢講完真話即刻收
返兼道歉，就更加引人發笑。現在匿喺
台灣嘅中出羊子前晚突然發帖，重提
「青症雙邪」之一嘅游蕙禎（Cheap
禎）當年諗過「潛逃」台灣，但對方就
唔肯收，爆。
2016年，游蕙禎被裁定宣誓無效後連
同3名前議員助理鍾雪瑩、楊禮康及張子
龍強衝入立法會會議廳，導致保安員受
傷，事後遭刑事檢控，更被立法會秘書處

追討薪酬及津貼合共約186萬元。2017
年，游蕙禎打算申請去台灣健行科技大學
「讀書」，但就被台灣當局拒絕。
游蕙禎當時接受傳媒查詢時就話，

自己從來沒有申請到台灣就學，「不
排除有人與她同名同姓。」不過，健行
大學喺回覆同一傳媒查詢時就踢爆，游
蕙禎確委託過香港的代辦機構申請，惟
該校參酌「教育部」審查意見，並經招
生委員會討論，決議無法錄取。
在近日方仲賢道歉一事發生後，中出羊

子就突然回帶此事：「我從來不相信『台

灣政府』人道支援。民進黨打手一直宣稱
香港『流亡』小孩可以就學、求職方法留
台。事實卻是民進黨政府早有打壓香港社
運人士按照既有程序合法居留前科，因
『港獨』主張被褫奪立法會議員資格的游
蕙禎同學，面對立法會宣誓案政治審訊，
本來可以就學定居避難，結果在『移民
署』無中生有的所謂『安全審查』下被拒
錄取，在香港入獄4星期。」
他狠批：「民進黨政府對港人恨之入

骨，還訛稱人道支援，你班人血饅頭，
先給游蕙禎一個交待（代）吧。」

話說喺中文大學中文系畢業後，與另一
「獨」人、中大學生會前幹事黃于喬

成立咗間補習社嘅潘書韻近日喺fb發帖，
話自己喺修例風波期間派物資畀啲學生同
手足，後來因為有「藍絲」上門騷擾，所
以將「總值至少4、5萬」嘅「極大量文具
（gear）」委託「朋友」、自稱「前線勇
武」嘅何卓為（Lukas Ho）幫佢免費派畀
學生，「誰知後來得知佢疑似將我嘅『文
具』混合佢嘅轉賣促銷，更向我介紹過去
嘅學生銷售我捐出嘅『文具』。」

潘粉急護主 謀掟對方落街
佢話何卓為咁做「已經唔係呃我錢咁簡
單，你係呃前線出去打仗嘅小朋友……最
後嘅請求就係要佢交還返我哋送過去差唔
多數量嘅gear，同埋收咗啲學生嘅錢，麻
煩退還畀學生……唔知佢用呢樣嘢賺咗幾
多錢，我只係希望啲嘢可以去返有需要嘅
人手上，而唔係俾（畀）啲人飲酒媾女洗
（使）晒。」
唔少潘嘅支持者留言，話要「私了」何

卓為。「Regin Liu」話：「明知前面勇武
打起上嚟唔係人咁品，佢仲搞呢啲嘢佢係
咪想俾人打，你唔好俾（畀）我見到你見
一鑊打一鑊！」「Kam Wai Fok」更道：
「呃呃埋埋d（啲）錢等佢用嚟做身後
事，見×到佢要佢做空中飛人！」
不過，有人就覺得潘書韻咁樣「出賣自己

人」唔多妥。「Martin Chan」話：「四五
萬（貨）？會唔會已經派晒啊！四五萬貨，
認真，大愛d（啲）派出去，一次遊行都派
晒喎。」「白偉洛」亦道：「呢個巴打有派
裝俾（畀）我朋友，佢做過咩唔方便講，但
前線手足一定知佢做過咩，無需要貪你d
（啲）裝仲要俾你咁（人格）謀殺……」

對家同道幫腔 批潘網絡公審
「Rebecca Ho」就踢爆：「成件事係：

五飛成本價賣豬咀（嘴），你比（畀）一批
佢免費送，你果（嗰）批送曬（晒），但
仲有人需要，佢先話自己果（嗰）批要錢

炸（咋）wo（喎）。」
宣稱唔係何卓為同夥，但就有向黑衣魔提

供物資甚至幫人走佬去台灣嘅張家俊就特別
勞氣，連發多帖狠批潘書韻：「人哋原價賣嘅
係自己入多咗嘅貨套現俾（畀）恆（恒）常開
支，律師都要交租啦，個倉李+×送嘅咩！」
更自爆：「我送走啲細路去某國已經冇cash-
flow啦，原價入原價走都要俾佢公審！」
張家俊喺另一帖就話：「有冇數可以對

到點樣賣到四萬幾五萬……佢（何卓為）私
底下俾（畀）錢入嘅先有拎出去賣過，仲要
有晒單自己幾錢買咗幾多隻。幾錢買，就
幾錢賣，賣果（嗰）啲仲要上佢倉度買一送N
咁隊啲多咗嘅物資俾（畀）細路。你響fb開
火，我都想響fb睇睇inventory出貨條數，
我哋都唔想老屈你哋明明俾（畀）咗廿幾三
十萬貨又講到淨係收咗兩萬蚊貨咁。」
「Michael Or」亦話：「各執一詞拗
緊，然後姓潘嘅自己都冇確鑿證據就開人
哋樣、名、電話、地址，用自己班狗公恩
客散播出去，差在未報警。同篤灰有咩分
別？自己俾人搞唔敢派裝就推個波俾
（畀）人，然後又要唔信人。咁××街賤
格就唔好搶道德高地啦，除非唔係有心，
不過咁×蠢就真係唔好落手落腳支持抗
爭，害死唔少人。」
潘書韻其後就話爆咗呢單嘢之後，「不

斷受到各種恐嚇、威脅，包括威脅找所謂
痴（黐）線勇武手足對付我和劉家衡，他
叫我的朋友要『㩒住我』不再說這件事，
否則他也控制不了那些痴（黐）線勇武手
足……為了滅我聲，身邊的人全遭受攻
擊，包括所有相熟的女性朋友，亂指控她
們做雞、『發國難財』，想我為了保護他
們不再追究事件。」
但之後，唔知發生咩事，潘書韻就話係

對方不願公證對數，「又作（做）出公開學
生手足資料的行為來威脅」，「為保障學生
安全」，佢決定不循此途徑追究，但會資助
受騙的苦主追討的律師費，又要對方全數歸
還以前用不法手段騙取的金錢等等。
呢單嘢，睇怕都仲有好多花生食。

唔少煽暴派喺黑暴期間不斷為黑衣魔提供暴衝物資，有人就

乘機「發大財」，經常因財失義。南昌北候任區議員劉家衡的

「港獨女友」潘書韻，近日就聲稱另一「港獨」分子何卓為將

佢捐出嚟嘅物資攞去賣，係食「人血饅頭」，仲將對方真實姓名、電話地

址甚至身份證號碼放上網，佢嘅「支持者」更話要何卓為做「空中飛

人」。搞到另一個一直為黑衣魔提供物資嘅人走去同佢罵戰，話佢屈人，

要求同佢「對數」。結果，潘書韻就話自己俾人恐嚇，話有人要搵「勇武

手足」對付佢同劉家衡，搞到七國咁亂。 ■香港文匯報記者 陳川

中出羊子回帶「」史 爆Cheap禎圖赴台食檸檬

(3
��

 &

■潘書韻稱其派發的物資遭兜售盈利。 fb截圖 ◀張家俊為何卓為護航。 fb截圖

▲潘書韻稱遭恐嚇，被威脅找「勇武手足」對付她和男友。 fb截圖

▲張家俊爆料稱劉家衡曾畀錢請人票。 fb截圖

▶潘書韻反駁張家俊誹謗，更聲言對方「等收律師信」。 fb截圖

